Polasaí um Chaomhnú Leanaí  -  Gaelscoil Chill Dara
Mír  1            Glacann an Bord Bainistíochta leis go bhfuil fíorthábhacht le caomhnú leanaí agus leas leanaí maidir le gach gné de shaol na Gaelscoile agus nach mór sin a bheith le sonrú ar pholasaithe, modhanna oibre agus beartaíocht uile na Gaelscoile. Dá réir sin, ag teacht lena n-éilítear faoi Nósanna Imeachta maidir le Caomhnú Leanaí i mBunscoileanna agus i Scoileanna Iarbhunscoile (2011) na Roinne Oideachais & Scileanna (ar fáil ar líne ag:  www.education.ie), tá an polasaí seo a leanas maidir le caomhnú leanaí aontaithe ag Bord Bainistíochta Ghaelscoil Chill Dara.
Mír  2            Tá glactha ag an mBord Bainistíochta le Nósanna Imeachta maidir le Caomhnú Leanaí i mBunscoileanna agus i Scoileanna Iarbhunscoile (2011) na Roinne agus déanfar a gcur i bhfeidhm go hiomlán, gan athrú gan leasú, mar chuid den pholasaí ginearálta maidir le caomhnú leanaí. Tá foireann, tuismitheoirí agus bainistíocht Ghaelscoil Chill Dara tar éis an polasaí seo ar chaomhnú leanaí atá ag teacht le nósanna imeachta thuas na Roinne Oideachais & Scileanna, agus na Roinne Leanaí & Gnóthaí Óige, a fhorbairt agus a ghlacadh.  Pléann an polasaí seo le freagrachtaí na Gaelscoile sna réimsí seo a leanas:  

-          Caomhnú trí sholáthar churaclaim  ( Mír 6 ).

-          Barrchleachtas um chaomhnú leanaí  ( Mír 7 ).

-          Nósanna imeachta maidir le hábhair imní & nochtadh eolais (Mír 8 ).

Mír  3            Is iad na haidhmeanna atá ag an bpolasaí seo ná:

-          Timpeallacht slán, iontaobhach, freagrúil agus comhbhách a chruthú

-          Oideachas ar scileanna sábhailteachta pearsanta a dhíríonn go sainiúil ar chaomhnú leanaí a chur ar fáil do gach dalta sa Ghaelscoil.

-          Feasacht agus freagracht ar chaomhnú leanaí a fhorbairt i measc phobal uile na Gaelscoile.

-          Nósanna imeachta don dea-chleachtas a chothú chun na leanaí agus an fhoireann a chosaint.

-          A dheimhniú go mbíonn eolas agus tuiscint ag foireann uile na Gaelscoile ar Nósanna Imeachta maidir le Caomhnú Leanaí i mBunscoileanna agus i Scoileanna Iarbhunscoile (2011) na Roinne Oideachais & Scileanna, agus ar Tús Áite do Leanaí: Treoir Náisiúnta um Chosaint agus Leas Leanaí (2011) ón Roinn Leanaí & Gnóthaí Óige (ar fáil ar líne ag:  www.dcya.ie ), agus go háirithe ar na treoracha agus na nósanna imeachta cuí a luaitear iontu sin maidir le himní nó nochtadh eolais faoi dhrochúsáid leanaí a chur in iúl.

-          Oiliúint leanúnach a chur ar fáil don fhoireann sa ghnó seo.

Mír  4            An Duine Idirchaidrimh Ainmnithe (DIA)  [2015]:    

Seán De Paor.

An Leas-Dhuine Idirchaidrimh Ainmnithe (Leas-DIA)  [2015]:     Caitríona Ní Dhúnaí.

Mír  5            I ndáil le polasaithe, modhanna oibre agus beartaíocht de chuid Gaelscoil Chill Dara cloífear leis na prionsabail seo a leanas den dea-chleachtas maidir le caomhnú agus leas leanaí:

Déanfaidh an Ghaelscoil:

glacadh leis go bhfuil fíorthábhacht le caomhnú leanaí agus leas leanaí, tar éis gach taobh den scéal a chur san aireamh;

comhoibriú go hiomlán leis na húdaráis chuí faoin reachtaíocht maidir le caomhnú leanaí agus cúrsaí leasa leanaí;

gnásanna sábháilte a ghlacadh chuici féin d'fhonn an dóigh go dtarlódh dochar nó tionóisc do leanbh a mhaolú oiread agus is féidir agus an lucht oibre a chosaint ó chall dul i mbaol nach gá a bhféadfadh gurb é toradh a bheadh air go gcuirfí drochúsáid nó faillí ina leith;

gnás ionracais a thabhairt chun cinn le tuismitheoirí agus iad a spreagadh a bheith rannpháirteach in oideachas a gcuid leanaí;

meas iomlán a léiriú ar riachtanais rúndachta agus í ag déileáil le cúrsaí caomhnaithe leanaí.

Mír  6            Caomhnú trí sholáthar churaclaim – an cleachtas reatha (2015)

6.1       Is iad na cláir Bí Sábháilte, Misneach agus Oideachas Caidrimh & Gnéasachta (OCG), na príomhfhoinsí a bhíonn in úsáid sa Ghaelscoil chun oideachas a chur ar dhaltaí maidir le caomhnú ó dhrochúsáid. Tá na cláir seo á múineadh mar chuid de churaclam Oideachas Sóisialta Pearsanta & Sláinte (OSPS) na Gaelscoile faoin tsnáithe Sábháilteacht & Cosaint (Sábháilteacht Phearsanta).

6.2      Nuair a thosaíonn na cláir i rith na scoilbhliana cuirfear sin in iúl do na tuismitheoirí. Déanann gach rang an clár seo gach dara bliain mar atá leagtha síos i bplean timthrialla dhá bhliana an OSPS. Faoi láthair, déantar ceachtanna OCG i ngach rang i mí Eanáir agus ceachtanna Bí Sábháilte nó Misneach i ngach rang roimh laethanta saoire na Cásca.

Tá cóipeanna de na cláir seo ar fáil ar líne ag  www.staysafe.ie   www.education.ie   agus   www.walktall.ie

Déanfaidh an fhoireann gach iarracht a dheimhniú go ndéanfar daingniú ar na teachtaireachtaí atá sna cláir aon uair a bhíonn sé caoithiúil é sin a dhéanamh. 

Mír  7             Barrchleachtas um chaomhnú leanaí

7.1       Aithníonn foireann agus Bord Bainistíochta na Gaelscoile iad seo a leanas mar réimsí a bhfuil gá faoi leith ag baint leo maidir le caomhnú leanaí. Tá na nithe seo leanas go háirithe aitheanta tar éis comhphlé le tuismitheoirí, an fhoireann agus an Bord Bainistíochta:

a)     Teagmháil fhisiceach:   Ní dhéantar teagmháil fhisiceach mhíchuí le daltaí. Ní mór aois an pháiste féin a thabahairt san áireamh sa ghné seo.  Cloífidh gach múinteoir, ball foirne eile is gach duine seachtrach (tuismitheoirí nó saorálaithe, srl.) atá i dteagmháil le daltaí de chuid na Gaelscoile agus iad ag cuidiú le himeachtaí laistigh nó lasmuigh den Ghaelscoil leis na caighdeáin proifisiúnta riachtanacha a bhaineann le gairmiúlacht na múinteoireachta. Freisin, ach go háirithe sa mhéid seo, tugtar faoi deara go dtarlaíonn eachtraí nuair ba chóir do mhúinteoir (srl ) gníomhú go cinntitheach, m.sh.  chun sábháilteacht dalta nó páiste eile nó an mhúinteora a chinntiú.

b)     Cuairteoirí / Aoichainteoirí:   Den chuid is mó, is iad na baill foirne a mhúinfidh na cúrsaí OSPS, ach ó am go h-am,  is ceadmhach daoine seachtracha oiriúnacha a thógáil isteach sa Ghaelscoil chun labhairt le na daltaí, ach an Príomhoide a bheith ar an eolas faoi seo roimh ré.

c)      Leanaí ag a bhfuil cúnamh leithris /riachtanais cúram pearsanta:   Fágtar seo faoin múinteoir ranga i gcomhairle le tuismitheoirí an dalta agus an cúntóir riachtanas speisialta (CRS).

d)     Timpistí leithris:   Tá stoc d’éadaí breise glana sa stóras. Má tá dalta trí chéile cuirfear fios ar thuismitheoir.

e)     Teagasc aonarach (duine le duine), srl:   Níl sé inmholta do mhúinteoir / teagascóir / duine proifisiúnta seachtrach, srl, a bheith ina (h)aonar le dalta i seomra leis an doras dúnta.  Ní mór an Príomhoide a chur ar an eolas faoi aon athrú ón dea-chleachtas seo.

f)       Éadaí a athrú do Chluichí/ Corpoideachas/ Snámh:   Athraítear éadaí sna seomraí gléasta cuí. Ní ceadmhach do mhúinteoir / teagascóir bheith sna seomraí gléasta seo le dalta aonarach.

g)     Earcú agus roghnú foirne:   Cuirfear scéim ghrinnfhiosrúcháin an Gharda Síochána (An Biúró Náisiúnta Grinnfhiosrúcháin) i bhfeidhm nuair atá baill nua foirne á n-earcú.

h)     Cuirfear an scéim chéanna ghrinnfhiosrúcháin an Gharda Síochána (An Biúró Náisiúnta Grinnfhiosrúcháin) i bhfeidhm maidir le gach duine seachtrach (tuismitheoirí nó saorálaithe, srl.) atá i dteagmháil le daltaí de chuid na Gaelscoile agus iad ag cuidiú le himeachtaí laistigh nó lasmuigh den Ghaelscoil, gan múinteoir a bheith i láthair.

i)       Iompar ginearálta:   Tá Cód Iompair i bhfeidhm sa Ghaelscoil. Tá an polasaí sin ar fáil ar ár suíomh idirlín ag  www.gaelscoilchilldara.com

j)       Feitheoireacht na ndaltaí:   Déanfar gach iarracht réasúnta len a chinntiú go mbíonn múinteoir i gcónaí ag déanamh feitheoireachta ar na daltaí.

k)     Úsáid idirlín:   Tá Polasaí Úsáid Inghlactha don Idirlíon ag an nGaelscoil. Clúdaíonn sé grianghraif, daltaí a aithint, srl. Tá an polasaí sin ar fáil freisin ag  www.gaelscoilchilldara.com

7.2       Cé go ndéanfar gach iarracht cloí leis an gcleachtas is fearr, de réir mar a leagtar amach thuas, má tharlaíonn i gcás éigin (neamhghnách nó eisceachtúil) nach mbíonn sé indéanta ná praiticiúil an dea-chleachtas thuasluaite a chur i bhfeidhm ba chóir don mhúinteoir (agus/nó aosach eile) cuntas iomlán d’aon eachtra den tsórt a scríobh agus a chur in iúl don Phríomhoide gan aon mhoill.

7.3       Éilíonn an Bord ar gach múinteoir seasamh i gcónaí leis na caighdeáin proifisiúnta riachtanacha agus daingníonn sé anseo na gnéithe seo a leanas, ach go háirithe, ó An Cód Iompair Ghairmiúil do Mhúinteoirí (2012)  ó An Chomhairle Mhúinteoireachta : 

“ 3.   Iompar Gairmiúil

3.2    Ba chóir do mhúinteoirí gach céim réasúnta a ghlacadh maidir le cúram dalta atá faoina maoirseoireacht, chun a sábháilteacht agus a leas a chinntiú.   

3.4    Ba chóir do mhúinteoirí cloí le polasaithe, le nósanna imeachta agus le treoirlínte a bhíonn comhaontaithe go náisiúnta agus ag leibhéal scoile a mbíonn sé mar chuspóir acu oideachas agus leas na ndaltaí, mar aon le cosaint páistí, a chur chun cinn.

3.5    Ba chóir do mhúinteoirí tuairisciú, más cuí, ar eachtraí agus ar chúinsí a théann i bhfeidhm ar leas daltaí.

4.       Cleachtas Gairmiúil

4.8    Ba chóir do mhúinteoirí gníomhú ar mhaithe le leas is fearr na ndaltaí. ”

Tá téacs iomlán an Chóid seo ar fáil ar líne ag  www.teachingcouncil.ie

7.4       Tá brath ag an mBord go gcloífidh gach fostaí eile agus daoine seachtracha atá sa Ghaelscoil leis na caighdeáin proifisiúnta céanna mar a éilítear ar gach múinteoir ag An Chomhairle Mhúinteoireachta.   

7.5       Sa chás go mbaineann an Ghaelscoil leas as comhairleoir, teiripeoir urlabhra, srl, lasmuigh den Ghaelscoil tabharfaidh an Príomhoide cóip den Pholasaí seo dó/di agus iarrfar ar an tseirbhís san a dhearbhú i scríbhinn don Phríomhoide go nglacann siad go hiomlán leis an bPolasaí seo féin, agus má thagann aon eolas chun solais i dtaobh chaomhnú nó leas dalta ar bith go gcuirfidh siad an GTL ar an eolas faoi, agus freisin an DIA sa Ghaelscoil (féach Mír 4), gan aon ró-mhoill.

Mír  8            Nósanna imeachta maidir le hábhair imní & nochtadh eolais

8.1       Leanfaidh an fhoireann go léir (múinteoirí, cúntóirí riachtanas speisialta (CRS), foireann tacaíochta, rúnaíochta, feighlíochta, srl.) sa Ghaelscoil na treoracha don tuairisciú ar ábhair imní nó ar nochtadh eolais mar atá luaite i Nósanna Imeachta maidir le Caomhnú Leanaí i mBunscoileanna agus i Scoileanna Iarbhunscoile (2011) na Roinne Oideachais & Scileanna, agus Tús Áite do Leanaí: Treoir Náisiúnta um Chosaint agus Leas Leanaí (2011) ón Roinn Leanaí & Gnóthaí Óige.

8.2      Ba chóir d’aon duine, (tuismitheoir, ball foirne, srl.) a bhfuil aon bhuairt, imní nó ábhar amhrais faoi leith air/uirthi ó thaobh chaomhnú dalta an bhuairt nó an imní sin a chur in iúl don DIA nó Leas-DIA  (féach Mír 4 thuas).  Déanfaidh an DIA agus an Leas-DIA aon ábhar imní a iniúchadh agus a scagadh de réir treoracha na Ranna thuasluaite. Glacfar na céimeanna cuí dá réir sin ina dhiaidh.

8.3      Tá Caomhnú Leanaí mar thopaic ar an gclár ag gach cruinniú de chuid an Bhord Bainistíochta. Tugann an Príomhoide uimhir thagartha do aon dalta ar leith atá i gceist, m.sh. [2015-D] agus ní luaitear a ainm/hainm sa phlé a leanann ar an gcás.

Mír  9            Tuismitheoirí & cúramóirí a chur ar an eolas

9.1       Ba chóir don DIA (féach Mír 4 thuas) atá ag cur tuairisce faoi bhráid GTL nó an Gharda Síochána é sin a chur in iúl freisin do thuismitheoir/ cúramóir murar dócha gurbh ionann déanamh amhlaidh agus an dalta a chur i gcontúirt nó a chur i mbaol breise. Coinneofar taifead scríofa ar an eolas a chuirtear in iúl don tuismitheoir/cúramóir. Coinneofar taifead achomair scríofa ar shocrú nach gcuirfear in iúl do thuismitheoir/cúramóir go bhfuil tuairisc á tabhairt maraon le taifead ar na cúiseanna leis an socrú sin.

9.2      Maidir le cás faoi liamhaint nó ábhar amhrais i leith fostaí nó saorálaí seachtrach sa Ghaelscoil is den riachtanas é go bpléifí leis an gcás faoin rúndacht is déine agus nach nochtfaí ainm an duine sin ag an bpointe luath seo. D’fhéadfadh an Bord treoir breise, faoin ngné seo, a thabhairt don bPríomhoide (DIA) má’s gá san.

Féach:            Nósanna Imeachta maidir le Caomhnú Leanaí i mBunscoileanna agus i Scoileanna Iarbhunscoile (2011) –  Altanna 4.2.2  &  5.4.1

Tús Áite do Leanaí: Treoir Náisiúnta um Chosaint agus Leas Leanaí (2011) –  Alt 3.2.9.

Mír  10          Líomhaintí nó ábhar amhrais maidir le fostaithe de chuid na Gaelscoile faoi dhrochúsáid a thabhairt ar leanbh

10.1     Déanfaidh an Bord Bainistíochta tagairt faoi leith do na forálacha i gCaibidil 5  de Nósanna Imeachta maidir le Caomhnú Leanaí i mBunscoileanna agus i Scoileanna Iarbhunscoile (2011) ón Roinn Oideachais & Scileanna nuair atá sé ag déileáil lena leithéid de tharluithe. Tabharfaidh an Cathaoirleach agus an Príomhoide éifeacht iomlán ar bhealach tráthúil do na forálacha sainráite atá leagtha amach in alt 5.4,  “An beart atá le déanamh ag an bhfostóir”, agus go háirithe, suntas a dhéanamh de fho-alt 5.4.3  a chuireann iachall ar an bhfostóir cóip den taifead scríofa agus/nó den líomhain i scríbhinn, maille le haon cháipéisíocht eile a bhaineann le hábhar na líomhana, a thabhairt go díreach don fhostaí. Ba chóir é seo a dhéanamh chomh luath agus is féidir agus pé scéal é roimh aon chruinniú nó cruinnithe den Bhord Bainistíochta a bheadh ag déileáil leis an gcás. Sa mhéid seo, is cuma cé uaidh a dtagann an tuairisc chuig an Ghaelscoil - tuismitheoir, dalta, fostaí eile, srl, nó fiú ón nGníomhaireacht um Theaghlaigh agus Leanaí  (GTL).

10.2    Ghlac an Bord Bainistíochta le Prótacal ar leith lena dtugtar údarás don Chathaoirleach i leith beart láithreach, má éigníonn na cúinsí é. Tá an Prótacal sonrach sin curtha mar Aguisín 1  leis an bPolasaí seo.      

10.3    Baineann ailt 5.2,  “Prótacal lena dtugtar údarás le beart láithreach”, agus 5.4,   “An beart atá le déanamh ag an bhfostóir”, leis an ní a thabhairt láithreach faoi bhráid chruinnithe den Bhord Bainistíochta. Mar aon leo siúd, baineann ailt 5.5,  “Aon bhearta breise a bheadh de dhíth”, agus 5.6,  “Aiseolas ó Fheidhmeannacht na Seirbhísí Sláinte” [GTL], leis an mBord ag déileáil leis an gceist faoi thodhchaí fhadtéarmach an fhostaí tar éis don GTL an Bord a chur ar an eolas faoi thoradh an mheasúnaithe/imscrúdúcháin. Ar eagla aon amhrais, caithfidh an Cathaoirleach agus an Príomhoide a chinntiú go gcuirtear an fostaí ar an eolas i gceart faoin gcruinniú den Bhord atá ag teacht agus go bhfaigheann sé/sí cuireadh chun freastal ar an gcruinniú, agus bheith i láthair nuair atá gach eolas faoin gcás á thabhairt do bhaill an Bhoird. Is féidir leis an bhfostaí duine/daoine oiriúnach(a) a bheith in éineacht leis/léi mar chuidiú nó chun ionadaíocht a dhéanamh ar a s(h)on. In ainneoin an chirt atá ag an bhfostaí duine a bheith i láthair chun cuntas cruinn beacht a dhéanamh ar an gcuid sin den chruinniú ag a bhfuil an fostaí i láthair cuirfidh an Bord cóip de na miontuairiscí ar fáil dó/di chomh fada agus a bhaineann siad leis an gcás. Ní mór taifead a bheith sna miontuairiscí de theideal, údar agus dáta gach doiciméad a cuireadh faoi bhráid an chruinnithe. Beidh an nós imeachta seo thuas i bhfeidhm i dtaca le gach cruinniú den Bhord ag a ndéantar tagairt don chás.  Nóta:  Tháinig An Ghníomhaireacht um Theaghlaigh agus Leanaí (GTL) ar an bhfód in áit Fheidhmeannacht na Seirbhísí Sláinte i mí Eanáir 2014.

10.4    Scaipfidh an Príomhoide fótachóipeanna de na doiciméid seo a leanas ar gach ball den Bhord sula gcuirfear tús le céad chruinniú an Bhoird a luaitear thuas:

-          Caibidil 5  de Nósanna Imeachta maidir le Caomhnú Leanaí i mBunscoileanna agus i Scoileanna Iarbhunscoile (2011) a bhaineann le liamhaintí maidir le fostaithe scoile.

-          Cóip den Polasaí um Chaomhnú Leanaí - Gaelscoil Chill Dara (2015) seo, ina bhfuil cóip den Phrótacal lena dtugtar údarás le beart láithreach mar atá glactha ag an mBord.

Mír  11          Foinsí gaolmhara

Tá eolas breise ar fáil ó na foinsí seo a leanas a d’fhéadfadh a bheith úsáideach do bhaill na foirne agus iad ag cur an Pholasaí seo i bhfeidhm:

(a)      An Snáithaonad Sábháilteacht & Cosaint (Sábháilteacht Phearsanta) sa chlár OSPS i gCuraclam na mBunscoileanna

(b)      An lámhleabhar Webwise do mhúinteoirí Bunscoile

(c)       An Ráiteas Sábháilteachta – Gaelscoil Chill Dara

(d)      An Cód Iompair – Gaelscoil Chill Dara

(e)      An Polasaí Frith-Bhulaíochta – Gaelscoil Chill Dara

(f)        An Polasaí Úsáide Inghlactha don Idirlíon – Gaelscoil Chill Dara.

Tá na polasaithe seo ar fáil ag  www.gaelscoilchilldara.com

Mír  12          Tá sé cinntithe ag an mBord go bhfuil na polasaithe, prótacail nó cleachtais, de réir mar is cuí, curtha i bhfeidhm i ndáil le gach ceann de na rudaí thuasluaite. Déanfar athbhreithniú go bliantúil ar seo – féach Aguisín 2.     

Mír  13          Cuireadh an Polasaí seo ar fáil do fhoireann na Gaelscoile agus do Chomhairle na dTuismitheoirí agus tá sé ar fáil go héasca ag tuismitheoirí ach cóip de a iarraidh sa Ghaelscoil í féin agus freisin ar shuíomh idirlín na Gaelscoile:   www.gaelscoilchilldara.com.  Mar aon le sin, cuirfear cóipeanna de Nósanna Imeachta maidir le Caomhnú Leanaí i mBunscoileanna agus i Scoileanna Iarbhunscoile (2011)  agus  Tús Áite do Leanaí: Treoir Náisiúnta um Chosaint agus Leas Leanaí (2011) ar fáil do gach ball foirne. Tá sé mar dhualgas ar gach ball foirne é/í féin a chur ar an eolas maidir leis na treoracha is na nósanna imeachta san agus cloí leo dá réir. Cuirfear cóip den Pholasaí seo ar fáil don Roinn Oideachais & Scileanna agus don phátrún (Foras Pátrúnachta na Scoileanna LánGhaeilge) sa chás go n-iarrtar é. Tabhair faoi deara go bhfuil polasaithe uile na Gaelscoile ar fáil ar ár suíomh idirlíne thuas.

Mír  14          Déanfaidh an Bord Bainistíochta an Polasaí seo a thabhairt faoi athbhreithniú ó am go chéile sna blianta amach anseo. Fáilteofar roimh moltaí ina leith ó éinne ag aon am.

__________________________________

Aguisín  1

Prótacal  lena  dtugtar  údarás  le  beart  láithreach

Ghlac an Bord Bainistíochta de Ghaelscoil Chill Dara leis an bPrótacal seo a leanas ag a chruinniú i mí Meán Fómhair 2015 agus go gcuirfí é mar Aguisín 1 leis an  Polasaí um Chaomhnú Leanaí  -  Gaelscoil Chill Dara  (2015).  

1.         Tabharfar cuireadh don fhostaí teacht chuig cruinniú le Cathaoirleach an Bhord Bainistíochta arb é an cuspóir a bheidh leis an fostaí a chur ar an eolas faoin líomhain, muna bhfuil sé seo déanta cheana féin ag an bPríomhoide, agus faoi aon chéim atá á ghlacadh ag an bpoinnte sin. Tig leis an bPríomhoide a bheith i láthair ag an gcruinniú seo, má fheileann san. Is féidir leis an bhfostaí duine/daoine oiriúnach(a) dá rogha féin a bheith in éineacht leis/léi agus cuirfear sin in iúl dó/di roimh ré.

2.         Cuirfear, ar aon chuma, an fostaí go hiomlán ar an eolas faoin gcás i scríbhinn chomh luath agus is féidir.                   

3.         I gcomhthéacs na nósanna imeachta seo, má éigníonn na cúinsí é mar bheart riachtanach réamhchúraim d'fhonn leanaí na Gaelscoile a chaomhnú agus de réir phrionsabail an cheartais aiceanta agus toimhde na neamhchiontachta, tá údarás bronnta ag an mBord Bainistíochta ar an gCathaoirleach ordú do fhostaí fanacht ón am sin díreach as láthair na Gaelscoile gan aon chaillteanas pá go dtí go mbíonn an cheist measta ag an mBord. Is den ríthábhacht a thabhairt chun aire gur bearta réamhchúraim a gcuirtear síos orthu anseo agus nach bearta araíonacha iad. Cloífear leis na prionsabail de chothrom na Féinne i ngach déileáil leis an bhfostaí.

4.         Sula mbaineann an Cathaoirleach leas as an bPrótacal seo molann an Bord dó/di dul i gcomhairle leis an bPríomhoide agus freisin, díríonn an Bord aird an Chathaoirligh agus an Phríomhoide ar na forálacha in ailt 4.4.2  & 5.4.5  i  Nósanna Imeachta maidir le Caomhnú Leanaí i mBunscoileanna agus i Scoileanna Iarbhunscoile (2011):

“ 4.4.2      Tá Bainisteoir Cúraim Leanaí [GTL – Bainisteoir Ceantair Áitiúil] / a chomhionann de dhuine ainmnithe i ngach ceantar Oifige Áitiúla Sláinte de chuid FSS [GTL – Oifig Cheantair Áitiúil] ar a bhfuil de chúram comhordú a dhéanamh ar sheirbhísí maidir le caomhnú leanaí. Tá de fhreagracht ar an lucht foirne seo:

(a)       glacadh le gach fógra maidir le drochúsáid a thabhairt ar leanbh;

(b)       cinneadh a dhéanamh i ndáil le comhdháil maidir le caomhnú linbh a thionól;

(c)       comhoibriú idirghníomhaireachta maidir le leas agus caomhnú linbh a chinntiú;

(d)       comhoibriú idir lucht gairmeacha éagsúla agus idir cláir éagsúla maidir le leas agus caomhnú linbh a chinntiú;

(e)       maoirseacht a dhéanamh maidir le cláir oiliúna lucht na foirne;

(f)        idirbheartaíocht a dhéanamh maidir le comhaontuithe seirbhíse le soláthraithe seirbhíse deonacha.

Ó thugtar tuairisc do FSS [GTL] ar amhras faoi dhrochúsáid nó faillí a thabhairt ar leanbh, is faoin FSS [GTL] socrú ar an mbeart, más beart ar bith é, is gá a dhéanamh mar gheall ar an tuairisc sin. D'fhéadfadh go mbeadh gá ag an oibrí sóisialta atá ag plé leis an gcás le soiléiriú breise a iarraidh ón té a chuir an t-ábhar buartha in iúl an chéad uair. I gcásanna áirithe, is é beart a dhéanfaidh FSS [GTL] comhdháil maidir le caomhnú linbh a thionól.”

[treise curtha le cuid den téacs anseo]

“ 5.4.5     Sa chás nach bhfuil an fostóir cinnte an n-éilítear mar gheall ar chineál na líomhainte go mbeadh an fostaí as láthair ón scoil an fhad a bhíonn an scéal á iniúchadh, ba chóir don fhostóir dul i gcomhairle le FSS [GTL] agus/nó leis an nGarda Síochána d'fhonn comhairle a fháil faoin mbeart a mheasann na húdaráis sin a bheith riachtanach. 

[ Nóta: Tá abairt bhreise thábhachtach anseo sa leagan Béarla - “Following those consultations, the employer shall have due regard to the advice offered.”.]  Más é tuairim an fhostóra go n-éilítear mar gheall ar chineál na líomhna beart a dhéanamh láithreach nó beart a rinneadh de réir an phrótacail a dtagraítear dó in alt 5.2 thuas a dhaingniú, déanfaidh an fostóir a ordú go bhfanann an fostaí as láthair ón scoil ón tráth sin díreach. Beidh prionsabail an cheartais aiceanta agus nósanna imeachta cothroma á gcur i bhfeidhm.”

[treise curtha le cuid den téacs anseo]

5.         Sa chás go gcinneann an Cathaoirleach agus/nó an Príomhoide moladh dá short a lorg ón GTL agus, go háirithe, faoi:  An gceapann an GTL go bhfuil nó nach bhfuil na cúinsí amhlaidh is go n-éigníonn siad go n-ordófaí don fhostaí fanacht as láthair na Gaelscoile go dtí go mbíonn toradh ón bhfiosrúchán ag an GTL, comhairlíonn an Bord go láidir go ndéanfaí an t-iarratas sonrach seo thuas i scríbhinn (trí litir chláraithe) ón bPríomhoide chuig an Bainisteoir Ceantair Áitiúil agus go bhfaighfí freagra scríofa sínithe ón GTL ag leagadh amach a moladh siúd maidir leis an gceist sonrach san. Tabharfar cóipeanna den chomhfhreagras san uile don fhostaí a luaithe agus is féidir. Comhairlíonn an Bord go láidir, freisin, gur ón bPríomhoide agus /nó ón gCathaoirleach a eiseofar gach comhfhreagras gaolmhar eile, fiú má fhaightear comhairle dlí maidir leis an bhfoclaíocht a úsáidfear sna litreacha san, agus go seolfaí gach litir dá leithéid chuig an Bainisteoir Ceantair Áitiúil féin.

6.         Sa chás go mbaintear leas as an bPrótacal seo chun ordú do fhostaí fanacht as láthair na Gaelscoile tionólfar cruinniú éigeandála chomh luath agus is féidir ina dhiaidh san. Tabharfar cuireadh don fhostaí bheith i láthair. Dáilfear amach cóipeanna de aon chomhfhreagras dá leithéid leis an GTL ar bhaill an Bhoird ag an gcruinniú éigeandála sin agus ar an bhfostaí féin roimhe.

7.         Iarrtar ar an gCathaoirleach go mbeadh tuairisc scríofa ar fáil uaidh don chruinniú éigeandála sin ag leagadh amach na sonraí ar an méid a tharla thuas.

__________________________________

Aguisín  2

Athbhreithniú  Bliantúil    [ maidir le cur i bhfeidhm an Pholasaí seo ]

i leith na scoilbhliana   2015  -  2016

Is cuid den  Polasaí um Chaomhnú Leanaí - Gaelscoil Chill Dara (2015)  an fhoirm athbhreithnithe seo. Tá glactha ag an mBord Bainistíochta le Nósanna Imeachta maidir le Caomhnú Leanaí i mBunscoileanna agus i Scoileanna Iarbhunscoile  (2011)  ón Roinn Oideachais & Scileanna agus déanfar a gcur i bhfeidhm go hiomlán, gan athrú gan leasú, mar chuid den Pholasaí seo. Tá polasaithe eile, gnáis oibre is beartaíocht eile de chuid na Gaelscoile sonraithe sa Pholasaí seo ós rud é go meastar tábhacht faoi leith leo maidir le caomhnú leanaí. Cuireadh an Polasaí seo ar fáil do fhoireann na Gaelscoile agus do Chomhairle na dTuismitheoirí agus tá sé ar fáil go héasca ag tuismitheoirí ach cóip de a iarraidh sa Ghaelscoil í féin agus freisin ar shuíomh idirlín na Gaelscoile:   www.gaelscoilchilldara.com

[ Féach freisin,  Míreanna  1,  2,  6,  7,  12   &  13   den Pholasaí féin.]

Líonfaidh an Príomhoide an t-eolas seo thíos isteach (na huimhreacha i gcló trom, 1-14) agus síneoidh sé/sí ansin é. Scaipfear fótachóip de ansin ar bhaill an Bhoird roimh chruinniú an Bhoird. Pléifidh an Bord é agus cuirfidh an Cathaoirleach an t-eolas breise isteach is ansin é a chomhshíniú le linn an chruinnithe sin thar ceann an Bhoird. Moltar go ndéanfaí an t-athbhreithniú seo ag an gcéad chruinniú tar éis an tsamhraidh gach bliain. Fógrófar do na tuismitheoirí i gcoitinne agus do fhoireann na Gaelscoile sa bhfómhar gach bliain go bhfuil an t-athbhreithniú bliantúil seo déanta ag an mBord.

1.  Dáta an athbhreithnithe dheireanaigh roimhe seo :  _________________

( Mí  &  Bliain )

2.         An Duine Idirchaidrimh Ainmnithe (DIA) faoi láthair :

                                                _____________________________________

            An Leas-Dhuine Idirchaidrimh Ainmnithe (Leas-DIA) faoi láthair :  

                                                _____________________________________

3.         Sonraí teagmhála an Ghníomhaireacht um Theaghlaigh agus Leanaí áitiúil :

___________________________________________________

Sonraí teagmhála an Gharda Síochána áitiúil :

___________________________________________________

4.        An bhfuil cúrsa oiliúna maidir le caomhnú leanaí déanta ag an DIA ?  

____________      Bliain/Blianta: ________________________                                                                                                                         

            An bhfuil cúrsa oiliúna maidir le caomhnú leanaí déanta ag an Leas-DIA?  

____________      Bliain/Blianta: ________________________      

5.         Baill eile den Bhord a d'fhreastail ar thraenáil maidir le caomhnú leanaí :

(Ainm  &  Bliain   i ngach cás ) 

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

6.         Dearbhaíonn an Príomhoide don Bhord gur thug sé/sí cóip den dá doiciméad seo a leanas do gach ball foirne sa Ghaelscoil idir mhúinteoirí is eile, agus go háirithe do gach ball nua, agus gur chuir sé/sí ar an eolas iad faoina leagtar de fhreagracht orthu maidir le caomhnú leanaí sna doiciméid san:

-          Polasaí um Chaomhnú Leanaí - Gaelscoil Chill Dara  (2015)

-          Nósanna Imeachta maidir le Caomhnú Leanaí i mBunscoileanna agus

      i Scoileanna Iarbhunscoile (2011)  -  An Roinn Oideachais & Scileanna.

Freisin, dhírigh sé/sí aird na baill foirne san ar  Tús Áite do Leanaí: Treoir Náisiúnta um Chosaint agus Leas Leanaí (2011) -  An Roinn Leanaí & Gnóthaí Óige, a bhfuil cóip de i seomra na múinteoirí, is é ar fáil freisin ar líne ag :   www.dcya.ie

[ “Dearbhaím  é  sin”  a scríobh anseo ]   ___________________________

7.         Ón tráth a ndearna an Bord an t-athbhreithniú bliantúil deireanach, an bhfuil aon chás maidir le caomhnú leanaí ar cuireadh in iúl don Bhord ina leith agus gur thug an DIA / Leas-DIA tuairisc faoi don GTL nó don Gharda Síochána freisin ?                     [uimhir thagartha a lua, m.sh.  2013-C ]  

___________________________________________________

            ___________________________________________________

8.        Ón tráth a ndearna an Bord an t-athbhreithniú bliantúil deireanach, an bhfuil aon chás gur iarr an DIA / Leas-DIA comhairle ar an GTL agus mar gheall ar an gcomhairle sin, nach ndearnadh aon tuairisc fhoirmeálta a thabhairt don GTL ?       [uimhir thagartha, m.sh.  2015-B ]  

___________________________________________________

            ___________________________________________________

9.         Dearbhaíonn an Príomhoide don Bhord go ndearnadh na gnáis oibre maidir le caomhnú leanaí a bhaineann le tuairisc a thabhairt don GTL nó don Gharda Síochána a leanúint mar ba chóir.

[ “Dearbhaím  é  sin”  a scríobh anseo ]   ___________________________

10.      Dearbhaíonn an Príomhoide don Bhord go ndéantar na taifid ar fad maidir le caomhnú leanaí a chur ar chomhad mar ba chóir agus a choinneáil i dtaisce go sábháilte sa Ghaelscoil.

[ “Dearbhaím  é  sin”  a scríobh anseo ]   ___________________________

11.       Dearbhaíonn an Príomhoide don Bhord go bhfuil an clár Bí Sábháilte á chur i bhfeidhm go hiomlán sa Ghaelscoil.

[ “Dearbhaím  é  sin”  a scríobh anseo ]   ___________________________

12.       Dearbhaíonn an Príomhoide don Bhord go bhfuil an curaclam Oideachas Sóisialta Pearsanta & Sláinte  (OSPS)  á chur i bhfeidhm go hiomlán sa Ghaelscoil.                     

[ “Dearbhaím  é  sin”  a scríobh anseo ]   ___________________________

13.       Dearbhaíonn an Príomhoide don Bhord gur comhlíonadh coinníollacha na Roinne maidir le grinnfhiosrúchán de chuid an Gharda Síochána (An Biúró Náisiúnta Grinnfhiosrúcháin) i ndáil le gach duine d'fhoireann na Gaelscoile (fostaithe agus oibrithe deonacha).

[ “Dearbhaím  é  sin”  a scríobh anseo ]   ___________________________

14.       Dearbhaíonn an Príomhoide don Bhord gur comhlíonadh coinníollacha na Roinne (Imlitir 63 - 2010, Aguisín 2 ) maidir le dearbhú reachtúil i ndáil le caomhnú leanaí a chur ar fáil i gcás gach duine a ceapadh i bpost múinteoireachta nó i bpost nach post múinteoireachta atá ann.

[ “Dearbhaím  é  sin”  a scríobh anseo ]   ___________________________

15.       An bhfuil baill an Bhoird sásta go bhfuil tuairiscí maidir le caomhnú leanaí a cuireadh faoi bhráid an Bhoird (sa bhliain áirithe seo, thuasluaite) breactha mar is cóir i miontuairiscí chruinnithe an Bhoird ?  

___________________________________________________

16.       An bhfuil baill an Bhoird sásta go mbíonn, ó thaobh cúrsaí caomhnú leanaí de, nósanna imeachta críochnúla á gcur i bhfeidhm ag an nGaelscoil i gcúrsaí earcaíochta agus roghnúcháin i ndáil le lucht foirne iomlán na Gaelscoile (fostaithe agus saorálaithe) ?  

___________________________________________________

17.       An bhfuil baill an Bhoird sásta go bhfuil na  Nósanna Imeachta maidir le Caomhnú Leanaí i mBunscoileanna agus i Scoileanna Iarbhunscoile (2011)  á gcur i bhfeidhm go hiomlán agus go leordhóthaineach sa Ghaelscoil ?

___________________________________________________

18.       An bhfuil sonraithe ag an mBord go bhfuil gné ar bith den Pholasaí seo agus/nó a chur i bhfeidhm (ón tráth a ndearna an Bord an t-athbhreithniú bliantúil deireanach) ar gá feabhas breise ina leith ?   

___________________________________________________

            ___________________________________________________

19.       An bhfuil plean gníomhaíochta lena n-áirítear tráthchláir oiriúnacha curtha ar bun anois ag an mBord d'fhonn dul i ngleic leis na gnéithe sin ar sonraíodh gur gá feabhas breise ina leith ?    

___________________________________________________

            ___________________________________________________

            ___________________________________________________

20.      An bhfuil cinntithe ag an mBord go ndeachthas i ngleic go leor-dhóthaineach le haon réimse ar sonraíodh le linn athbhreithnithe bhliantúil roimhe seo ar an bPolasaí seo agus/nó a chur i bhfeidhm go bhféadfaí feabhas a dhéanamh ina leith ?    

___________________________________________________

            ___________________________________________________

21.       An bhfuil baill an Bhoird sásta go bhfuil an t-eolas atá tugtha anseo thuas ceart agus cruinn ?               (Ní mór don Chathaoirleach aon easaontas a nótáil anseo leis.)  

___________________________________________________

            ___________________________________________________

            ___________________________________________________

            _____________________________________________

            _____________________________________________

xxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxx

Síniú:   ___________________________        Dáta:   ______________

Príomhoide                                                                      (roimh chruinniú an Bhoird)

Síniú:   ___________________________       Dáta:   ______________

Cathaoirleach  (thar ceann an Bhoird Bainistíochta)       (le linn chruinnithe an Bhoird)

xxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxx

Nóta :    

Tá an fhoirm athbhreithnithe seo athchóirithe agus leasaithe ó  Aguisín 2  de

Nósanna Imeachta maidir le Caomhnú Leanaí i mBunscoileanna agus

i Scoileanna Iarbhunscoile (2011)  -  An Roinn Oideachais & Scileanna.

xxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxx

______________________________________________________

Glacadh leis an bPolasaí leasaithe seo ag cruinniú den Bhord Bainistíochta i mí Meán Fómhair 2015.  Tagann sé i bhfeidhm in áit an  Polasaí um Chosaint Leanaí - Gaelscoil Chill Dara  (2013).  Síníodh é cúpla lá i ndiaidh na cruinnithe san (chun mion-athruithe a thabhairt san áireamh) thar cheann an Bhoird:

Cathaoirleach:   Colm Ó Gógáin                              Príomhoide:   Seán de Paor

Síniú:                                                                           Síniú:

Dáta:                                                                           Dáta:

_________________________________________________________________

Notaí:

Cuirtear polasaithe uile de chuid Ghaelscoil Chill Dara trí phróiseas athbhreithnithe & leasaithe ó am go chéile.  Téitear i gcomhairle le Comhairle na dTuismitheoirí agus an fhoireann mhúinteoirí sa phróiseas seo sula nglactar go críochnúil le haon pholasaí nua nó leasaithe ag an mBord Bainistíochta.  Fáilteofar roimh moltaí i leith aon cheann de pholasaithe na Gaelscoile ag aon am ó aon duine a bhfuil spéis aige/aici ann, ach iad a chur i scríbhinn chuig an Príomhoide.  Tá na polasaithe uile, mar a sheasann siad faoi láthair, ar fáil i nGaelige & Béarla ar shuíomh idirlín na Gaelscoile:   www.gaelscoilchilldara.com

Scríobhtar polasaithe uile de chuid na Gaelscoile i nGaeilge & i mBéarla.  Sa chás go n-aimseofaí éagsúlacht idir an dá leagan de aon pholasaí tig le tuismitheoir, srl, braith ar a rogha de cheachtar leagan sa mhéid is go bhfuil sé níos tairbhí dá bpáiste nó dóibh féin go ginearálta.  Reachtálann an Bord a chuid cruinnithe trí Ghaeilge ach déileálfar le haon ábhar trí Ghaeilge nó Béarla mar is toil le haon tuismitheoir nó aon duine eile.

